ՀԻՄՆԱՎՈՐՈՒՄ
«Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագծի ընդունման
  1.
Անհրաժեշտությունը
Նախագծի ընդունումը պայմանավորված է ՀՀ մարզպետարանների աշխատակազմերում (բացառությամբ ՀՀ Սյունիքի մարզպետարանի աշխատակազմի) զբոսաշրջության զարգացման ուղղությամբ գործառույթներ իրականացնող բաժինների ձևավորման անհրաժեշտությամբ: 
2. Ընթացիկ իրավիճակը և խնդիրները
ՀՀ կառավարության 2016 թվականի դեկտեմբերի 29-ի N 1397-Ն որոշմամբ համապատասխան փոփոխություններ կատարվեցին ՀՀ Սյունիքի մարզպետարանի աշխատակազմում: Նշված փոփոխությունների համաձայն աշխատակազմում ստեղծվել է զբոսաշրջության զարգացման գործառույթներ իրականացնող բաժին, որը գործում է միջազգային համագործակցության և զարգացման ծրագրերի վարչության կազմում:

ՀՀ Սյունիքի մարզպետարանից բացի մյուս մարզպետարանների աշխատակազմերում կատարված ուսումնասիրությունները ցույց են տալիս, որ մարզպետարանների կողմից զբոսաշրջության զարգացմանն ուղղված գործառույթներն իրականացվում են աշխատակազմերի զարգացման ծրագրերի և վերլուծության բաժինների միջոցով:

 Ելնելով վերը նշվածից նպատակահարմար ենք գտնում մարզպետարանների աշխատակազմերի կառուցվածքում ընդգծել զբոսաշրջության բնագավառը:
3 .Տվյալ բնագավառում իրականացվող քաղաքականությունը

Ներկայացված որոշման նախագիծը տվյալ բնագավառում իրականացվող քաղաքականության փոփոխություն չի նախատեսում:
     4.  Կարգավորման նպատակը և բնույթը
Խնդիրը նախատեսվում է կարգավորել ՀՀ մարզպետարանների (բացառությամբ Սյունիքի մարզպետարանի) աշխատակազմերի կառուցվածքները հաստատելու վերաբերյալ ՀՀ կառավարության որոշումներում փոփոխություններ կատարելու միջոցով:
5. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և զարգացման նախարարության աշխատակազմում։

 6.
Ակնկալվող արդյունքը
Նախագծի ընդունմամբ մարզպետարանների աշխատակազմերի կառուցվածքներում կընդգծվեն զբոսաշրջության բնագավառի գործառույթներ իրականացնող ստորաբաժանումները:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության վերաբերյալ
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների վերաբերյալ
Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
